
1. Adozzjoni tal-aġenda 
  

Il-Kunsill adotta l-konklużjonijiet kif jinsabu fid-dokument 6613/24. 

2. Approvazzjoni tal-punti "A" 

(a) Lista mhux leġiżlattiva 

  

6673/24 

Il-Kunsill  adotta l-punti "A" kollha elenkati fid-dokument ta' hawn fuq, inkluż id-dokumenti 

lingwistiċi COR u REV kollha ppreżentati għall-adozzjoni. Id-dikjarazzjonijiet għal dawn il-

punti jinsabu fl-Addendum. 

 (b) Lista leġiżlattiva (Deliberazzjoni pubblika f'konformità 

mal-Artikolu 16(8) tat-Trattat dwar l-Unjoni Ewropea) 

 6674/24 

Affarijiet Ekonomiċi u Finanzjarji 

1. Rieżami tad-Direttiva riveduta dwar is-swieq tal-istrumenti 

finanzjarji (MiFID II) 

Adozzjoni tal-att leġiżlattiv 

approvat mill-Coreper, Parti 2, fl-14.2.2024 

 6166/24 + ADD 1 

PE 62/23 

EF 

Il-Kunsill approva l-pożizzjoni tal-Parlament Ewropew fl-ewwel qari u l-att propost ġie 

adottat skont l-Artikolu 294(4) tat-Trattat dwar il-Funzjonament tal-Unjoni Ewropea (bażi 

legali: Artikolu 53(1) TFUE). Dikjarazzjoni dwar dan il-punt tinsab fl-Anness. 

2. Rieżami tar-Regolament dwar is-Swieq tal-Istrumenti 

Finanzjarji (MiFIR) 

Adozzjoni tal-att leġiżlattiv 

approvat mill-Coreper, Parti 2, fl-14.2.2024 

 6167/24 + ADD 1 

PE 63/23 

EF 

Il-Kunsill approva l-pożizzjoni tal-Parlament Ewropew fl-ewwel qari u l-att propost ġie 

adottat skont l-Artikolu 294(4) tat-Trattat dwar il-Funzjonament tal-Unjoni Ewropea (bażi 

legali: Artikolu 114 TFUE). Dikjarazzjoni dwar dan il-punt tinsab fl-Anness. 

3. Deċiżjoni tal-Kunsill dwar l-iffirmar tal-Ftehim bejn l-UE u 

n-Norveġja li jemenda l-Ftehim bejn l-UE u n-Norveġja fil-

qasam tal-VAT 

Adozzjoni 

approvat mill-Coreper, Parti 2, fl-14.2.2024 

 16532/23 

16398/23 

16404/23 

FISC 

Il-Kunsill adotta d-Deċiżjoni tal-Kunsill dwar l-iffirmar, f'isem l-Unjoni, tal-Ftehim bejn l-

Unjoni Ewropea u r-Renju tan-Norveġja li jemenda l-Ftehim bejn l-Unjoni Ewropea u r-Renju 

tan-Norveġja dwar il-kooperazzjoni amministrattiva, il-ġlieda kontra l-frodi u l-irkupru tat-

talbiet fil-qasam tat-taxxa fuq il-valur miżjud, kif iffinalizzata mill-ġuristi lingwisti fid-

dokument 16398/23. 

Ġustizzja u Affarijiet Interni 

4. Regolament li jemenda r-Regolament (UE) Nru 216/2013 

dwar il-pubblikazzjoni elettronika ta' Il-Ġurnal Uffiċjali tal-

Unjoni Ewropea 

Adozzjoni 

approvat mill-Coreper, Parti 2, fit-8.2.2024 

 6011/24 

6551/23 

EJUSTICE 

Il-Kunsill, wara l-approvazzjoni mogħtija fit-22 ta' Novembru 2023, adotta l-att, f'konformità 

mal-Artikolu 352 tat-Trattat dwar il-Funzjonament tal-Unjoni Ewropea. 

Affarijiet Barranin 

5. Regolament li jintroduċi ċerti miżuri kummerċjali 

eċċezzjonali għal pajjiżi u territorji li jipparteċipaw fil-

proċess ta' Stabilizzazzjoni u Assoċjazzjoni jew li huma 

marbutin miegħu (kodifikazzjoni) 

Adozzjoni tal-att leġiżlattiv 

approvat mill-Coreper, Parti 2, fl-14.2.2024 

 6169/24 

PE-CONS 39/23 

CODIF 

COMER 

Il-Kunsill approva l-pożizzjoni tal-Parlament Ewropew fl-ewwel qari u l-att propost ġie 

adottat skont l-Artikolu 294(4) tat-Trattat dwar il-Funzjonament tal-Unjoni Ewropea (bażi 

legali: Artikolu 207(2) TFUE). 

Suq Intern u Industrija 

6. Direttiva dwar l-għoti tas-setgħa lill-konsumaturi għat-

tranżizzjoni ekoloġika permezz ta' protezzjoni mtejba 

kontra prattiki żleali u permezz ta' informazzjoni aħjar 

Adozzjoni tal-att leġiżlattiv 

approvat mill-Coreper, Parti 1, fl-14.2.2024 

 6159/24 + ADD 1 

PE-CONS 64/23 

+ COR 1 (lv) 

CONSOM 

Il-Kunsill approva l-pożizzjoni tal-Parlament Ewropew fl-ewwel qari u l-att propost ġie 

adottat skont l-Artikolu 294(4) tat-Trattat dwar il-Funzjonament tal-Unjoni Ewropea, bis-

Slovakkja tastjeni (bażi legali: Artikolu 114 TFUE). Id-dikjarazzjonijiet dwar dan il-punt 

jinsabu fl-Anness. 

Impjiegi u Politika Soċjali 

7. Direttiva dwar l-istandards għall-korpi tal-ugwaljanza fil-

qasam tat-trattament ugwali (Artikolu 19) 

Qbil fil-prinċipju 

Talba għall-approvazzjoni tal-Parlament Ewropew 

approvat mill-Coreper, Parti 1, fl-14.2.2024 

 6065/24 

10788/1/23 REV 1 

SOC 

Il-Kunsill laħaq qbil fil-prinċipju dwar it-test tad-Direttiva kif jinsab fid-dokument 

10788/1/23 REV 1 u ddeċieda li jitlob l-approvazzjoni tal-Parlament Ewropew għal dak it-

test. 

Attivitajiet mhux leġiżlattivi 

3. Tħejjija tal-Kunsill Ewropew tal-21 u t-22 ta' Marzu 2024: 

Abbozz ta' aġenda annotata 

Skambju ta' fehmiet 

 5663/24 

4. Stat tad-dritt fil-Polonja: Artikolu 7(1) TUE (proposta motivata) 

Sitwazzjoni attwali 

  

5. Affarijiet oħra   

ANNESS 

Dikjarazzjonijiet għall-punti leġiżlattivi "A" li jinsabu fid-dokument 6674/24 

Dwar il-punt "A" 

nru 1: 

Rieżami tad-Direttiva riveduta dwar is-swieq tal-istrumenti finanzjarji 

(MiFID II) 

Adozzjoni tal-att leġiżlattiv 

DIKJARAZZJONI MIR-REPUBBLIKA ĊEKA 

"Ir-Repubblika Ċeka ilha tappoġġa kontinwament l-iżvilupp ulterjuri tal-Unjoni tas-Swieq Kapitali 

(CMU) u f'dan ir-rigward, identifikat it-tamiet tagħha, fost l-oħrajn, fir-reviżjoni tar-regoli dwar is-

Swieq fl-Istrumenti Finanzjarji. Dawn it-tamiet saru parzjalment realtà. Pereżempju, il-kompromess 

finali wassal għal sistema kkonsolidata ta' informazzjoni li tipproteġi ċentri tan-negozjar iżgħar. 

Barra minn hekk, hemm għadd ta' titjib li jtaffi l-piż amministrattiv eċċessiv għall-parteċipanti fis-

suq, li ma kienx iġġustifikat. Napprezzaw ferm dawn l-emendi. 

Min-naħa l-oħra, fl-opinjoni tagħna, il-kompromess finali mhux proporzjonat biżżejjed f'sens ta' 

trasparenza tas-suq tal-bonds, u dan jaf iwassal għal limitazzjoni tan-negozjar u l-kwotazzjoni ta' 

bonds korporattivi fuq swieq inqas likwidi. F'dan il-kuntest, ir-Repubblika Ċeka esprimiet it-tħassib 

serju tagħha appoġġat mid-data fis-suq tal-bonds tagħha, u wissiet dwar regolamentazzjoni 

eċċessiva. 

Madankollu, dawn it-twissijiet u tħassib ma ġewx meqjusa. L-istruttura kollha ta' differimenti 

pjuttost qosra hija stabbilita fil-livell I, li ma jagħtix lill-ESMA l-flessibbiltà meħtieġa biex taġġusta 

d-differimenti, jekk it-tħassib tagħna jsir realtà. Dan jaf ikollu effett detrimentali mhux biss fuq is-

suq tal-bonds Ċek, iżda wkoll fuq is-swieq l-oħra tal-Istati Membri b'likwidità simili. 

Barra minn hekk, minħabba l-projbizzjoni fuq il-ħlas għall-fluss tal-ordnijiet (PFOF), dan il-

kompromess ser jillimita b'mod sostanzjali prinċipalment l-aċċessibbiltà tan-negozjar tal-ishma 

għall-klijenti tal-UE. Barra minn hekk, il-projbizzjoni, kif proposta, ser tipprojbixxi l-offerta ta' 

kwalunkwe skontijiet minn internalizzaturi sistematiċi jew fornituri ta' likwidità oħra tal-UE jew 

mhux tal-UE lill-konsumaturi u lil xi professjonisti. 

Għalhekk, id-dispożizzjoni, li ġiet inkluża sabiex tiġi limitata prattika kontestabbli, irriżultat 

f'restrizzjoni fuq l-eżekuzzjoni ta' ordnijiet unikament f'ċentri tan-negozjar tal-UE jew mhux tal-UE, 

irrispettivament mir-regoli dwar l-aħjar eżekuzzjoni u l-kost imħallas mill-konsumaturi jew minn xi 

professjonisti. 

Finalment, waqt li hija konxja mill-bosta sfidi li jippreċedu dan il-kompromess, mill-ottika 

proċedurali r-Repubblika Ċeka kienet tapprezza li jkollha diskussjoni ulterjuri dwar kwistjonijiet 

partikolari fil-Kunsill u li tivvaluta l-implikazzjonijiet potenzjali ta' soluzzjonijiet meqjusa 

globalment. 

Nirrikonoxxu li l-proposta fiha għadd ta' tibdil pożittiv, u meta qisna l-istampa sħiħa, iddeċidejna li 

nappoġġaw dan il-fajl." 

Dwar il-punt "A" 

nru 2: 

Rieżami tar-Regolament dwar is-Swieq tal-Istrumenti Finanzjarji 

(MiFIR) 

Adozzjoni tal-att leġiżlattiv 

DIKJARAZZJONI MIR-REPUBBLIKA ĊEKA 

"Ir-Repubblika Ċeka ilha tappoġġa kontinwament l-iżvilupp ulterjuri tal-Unjoni tas-Swieq Kapitali 

(CMU) u f'dan ir-rigward, identifikat it-tamiet tagħha, fost l-oħrajn, fir-reviżjoni tar-regoli dwar is-

Swieq fl-Istrumenti Finanzjarji. Dawn it-tamiet saru parzjalment realtà. Pereżempju, il-kompromess 

finali wassal għal sistema kkonsolidata ta' informazzjoni li tipproteġi ċentri tan-negozjar iżgħar. 

Barra minn hekk, hemm għadd ta' titjib li jtaffi l-piż amministrattiv eċċessiv għall-parteċipanti fis-

suq, li ma kienx iġġustifikat. Napprezzaw ferm dawn l-emendi. 

Min-naħa l-oħra, fl-opinjoni tagħna, il-kompromess finali mhux proporzjonat biżżejjed f'sens ta' 

trasparenza tas-suq tal-bonds, u dan jaf iwassal għal limitazzjoni tan-negozjar u l-kwotazzjoni ta' 

bonds korporattivi fuq swieq inqas likwidi. F'dan il-kuntest, ir-Repubblika Ċeka esprimiet it-tħassib 

serju tagħha appoġġat mid-data fis-suq tal-bonds tagħha, u wissiet dwar regolamentazzjoni 

eċċessiva. 

Madankollu, dawn it-twissijiet u tħassib ma ġewx meqjusa. L-istruttura kollha ta' differimenti 

pjuttost qosra hija stabbilita fil-livell I, li ma jagħtix lill-ESMA l-flessibbiltà meħtieġa biex taġġusta 

d-differimenti, jekk it-tħassib tagħna jsir realtà. Dan jaf ikollu effett detrimentali mhux biss fuq is-

suq tal-bonds Ċek, iżda wkoll fuq is-swieq l-oħra tal-Istati Membri b'likwidità simili. 

Barra minn hekk, minħabba l-projbizzjoni fuq il-ħlas għall-fluss tal-ordnijiet (PFOF), dan il-

kompromess ser jillimita b'mod sostanzjali prinċipalment l-aċċessibbiltà tan-negozjar tal-ishma 

għall-klijenti tal-UE. Barra minn hekk, il-projbizzjoni, kif proposta, ser tipprojbixxi l-offerta ta' 

kwalunkwe skontijiet minn internalizzaturi sistematiċi jew fornituri ta' likwidità oħra tal-UE jew 

mhux tal-UE lill-konsumaturi u lil xi professjonisti. 

Għalhekk, id-dispożizzjoni, li ġiet inkluża sabiex tiġi limitata prattika kontestabbli, irriżultat 

f'restrizzjoni fuq l-eżekuzzjoni ta' ordnijiet unikament f'ċentri tan-negozjar tal-UE jew mhux tal-UE, 

irrispettivament mir-regoli dwar l-aħjar eżekuzzjoni u l-kost imħallas mill-konsumaturi jew minn xi 

professjonisti. 

Finalment, waqt li hija konxja mill-bosta sfidi li jippreċedu dan il-kompromess, mill-ottika 

proċedurali r-Repubblika Ċeka kienet tapprezza li jkollha diskussjoni ulterjuri dwar kwistjonijiet 

partikolari fil-Kunsill u li tivvaluta l-implikazzjonijiet potenzjali ta' soluzzjonijiet meqjusa 

globalment. 

Nirrikonoxxu li l-proposta fiha għadd ta' tibdil pożittiv, u meta qisna l-istampa sħiħa, iddeċidejna li 

nappoġġaw dan il-fajl." 

Dwar il-punt "A" 

nru 6: 

Direttiva dwar l-għoti tas-setgħa lill-konsumaturi għat-tranżizzjoni 

ekoloġika permezz ta' protezzjoni mtejba kontra prattiki żleali u 

permezz ta' informazzjoni aħjar 

Adozzjoni tal-att leġiżlattiv 

DIKJARAZZJONI MILL-AWSTRIJA 

"L-Awstrija tista' taċċetta dan il-kompromess. 

Ta' min jinnota li l-emenda għad-Direttiva 2005/29/KE dwar Prattiċi Kummerċjali Żleali fil-futur 

ser tipprojbixxi prattiki assoċjati ma' asserzjonijiet ambjentali qarrieqa u tikketti ta' sostenibbiltà li 

mhumiex iċċertifikati jew li ma ġewx stabbiliti minn awtorità pubblika. 

Fil-kuntest tal-adozzjoni tad-Direttiva inkwistjoni, l-Awstrija tirrimarka li hemm duplikazzjonijiet 

sinifikanti mal-proposta għal Direttiva dwar l-Asserzjonijiet Ekoloġiċi, li qed tiġi nnegozjata b'mod 

parallel. Għad hemm bżonn ta' simplifikazzjoni u razzjonalizzazzjoni sinifikanti f'dak ir-rigward. 

Barra minn hekk, l-Awstrija jiddispjaċiha għall-fatt li l-Kummissjoni Ewropea għadha ma 

ppreżentatx valutazzjoni tal-impatt ġdida minkejja diversi talbiet f'dan ir-rigward, peress li s-

sitwazzjoni bażi issa nbidlet u għandu jittieħed kont tal-prinċipji ta' Regolamentazzjoni Aħjar." 

DIKJARAZZJONI MIR-REPUBBLIKA SLOVAKKA 

"Ir-Repubblika Slovakka tappoġġa l-objettivi tal-proposta, li huma li tissaħħaħ il-protezzjoni tal-

konsumatur u li l-konsumaturi jingħataw is-setgħa għat-tranżizzjoni diġitali u ekoloġika. 

Madankollu, il-ftehim finali jintroduċi bosta obbligi ġodda fuq il-kummerċjanti mingħajr benefiċċji 

adegwati għall-protezzjoni tal-konsumatur. 

Is-Slovakkja tilqa' u tappoġġa l-inizjattivi kollha li għandhom l-għan li jipprovdu informazzjoni 

aktar ċara u aktar komprensiva għall-konsumaturi sabiex ikunu jistgħu jieħdu deċiżjoni infurmata 

sew dwar ix-xiri. Il-ftehim finali jintroduċi rekwiżit ġdid ta' informazzjoni skont id-Direttiva dwar 

id-Drittijiet tal-Konsumatur, li permezz tiegħu l-kummerċjanti, bl-użu ta' format grafiku armonizzat, 

huma obbligati jinfurmaw lill-konsumaturi dwar l-eżistenza u d-dettalji ta' garanzija kummerċjali, 

jekk rilevanti, u dwar il-garanzija legali applikabbli. Is-Slovakkja tqis li dan l-obbligu huwa 

sproporzjonat u hija tal-fehma li tali informazzjoni tista' tiġi pprovduta lill-konsumaturi b'mod inqas 

oneruż." 

